Замимаи 3 

ба қарори Раиси Кумитаи давлатии 

сармоягузорӣ ва идораи амволи 

давлатии Ҷумҳурии Тоҷикистон 

аз «____» _________соли 2026 № __

Дастурамали

мансабии сармутахассиси (1) Раёсати таҳлил
1.Муқаррароти умумӣ

1) Номи мансаб - сармутахассиси (1) Раёсати таҳлили Сарраёсати сармоягузории Кумитаи давлатии сармоягузорӣ ва идораи амволи давлатии Ҷумҳурии Тоҷикистон (минбаъд – сармутахассиси Раёсат (1).

2) Мансаби мазкур тибқи Феҳристи мансабҳои давлатии Ҷумҳурии Тоҷикистон ба мансабҳои категорияи панҷум мансуб аст.

3) Сармутахассиси Раёсат (1) аз тарафи Раиси Кумитаи давлатии сармоягузорӣ ва идораи амволи давлатии Ҷумҳурии Тоҷикистон (минбаъд - Раиси Кумита) мувофиқи талаботи қонунгузории Ҷумҳурии Тоҷикистон таъин ва озод карда мешавад.

4) Ишғолкунандаи мансаби мазкур ба сардори Раёсати таҳлили Сарраёсати сармоягузорӣ (минбаъд-сардори Раёсат) тобеъ ва ҳисоботдиҳанда мебошад.

5) Дар давраи муваққатан ҳозир набудани сармутахассиси Раёсат (1) иҷрои ӯҳдадориҳои мансабии ӯ ба сармутахассиси Раёсат (2) вогузор карда мешаванд.
6) Сармутахассиси Раёсат (1) бо воҳидҳои сохтории дастгоҳи марказӣ ва ташкилотҳои системаи Кумита ҳамкорӣ менамояд.

2.Талаботи тахассусӣ
7) Барои мансаби сармутахассиси Раёсат (1) талаботи тахассусии зерин муқаррар карда мешавад:
- тањсилоти олии касбии иќтисодї, ҳуқуқшиносӣ, идоракунии давлатӣ ва мунисипалӣ, менеҷмент, муносибатҳои байналмилалӣ, молия, таҳлилӣ ва дигар ихтисосҳои гуманитарӣ;

- 2 сол собиқаи хизмати давлатӣ ё 3 сол собиқаи умумии меҳнатӣ;

- донистани таърих, фарҳанг, муқаддасоти миллӣ, забони давлатӣ, як забони хориҷӣ ва самтҳои асосии сиёсати дохилӣ ва хориҷии Ҷумҳурии Тоҷикистон;

- донистани Конститутсияи Ҷумҳурии Тоҷикистон, қонунҳо, дигар санадҳои меъёрии ҳуқуқии Ҷумҳурии Тоҷикистон ва санадҳои ҳуқуқии байналмилалии эътирофнамудаи Ҷумҳурии Тоҷикистон, ки иҷрои ӯҳдадориҳои мансабии сармутахассиси раёсат (1)-ро ба танзим медароранд;
- мавҷудияти малакаи хуби муошират, аз ҷумла маҳорати ба роҳ мондани ҳамкорӣ ҳангоми татбиқи манфиатҳои давлатӣ.
3.Ҳуқуқҳо
8) Сармутахассиси Раёсат (1) ҳуқуқҳои зерин дорад:

- аз воҳидҳои сохторӣ ва ташкилотҳои системаи Кумита маълумот ва маводҳои барои иҷрои босифат ва саривақтии ӯҳдадориҳои мансабӣ заруриро бо тартиби  муқарраргардида гирад;

- дар доираи ваколатҳои худ дар баррасӣ ва қабули қарор аз рӯи масъалаҳои ба ӯҳдадориҳои мансабии ӯ дахлдошта иштирок намояд;

- маводи дар ихтиёри Раёсат қарордоштаро омӯзад;

-дар бораи таҳия, ворид намудани тағйиру иловаҳо ва/ё беэътибор донистани санадҳои меъёрии ҳуқуқии ба фаъолияти раёсат дахлдошта таклиф пешниҳод намояд;

- ба фаъолияти илмиву эҷодӣ ва омӯзгорӣ машғул шавад;
-дар гузаронидани ҷаласаҳо, машваратҳо ва дигар чорабиниҳо, ки ба фаъолияти раёсат дахл доранд, иштирок намояд.

9) Сармутахассиси Раёсат (1) дорои дигар ҳуқуқҳое мебошад, ки санадҳои меъёрии ҳуқуқии Ҷумҳурии Тоҷикистон пешбинӣ намудаанд.

3.Ӯҳдадориҳои мансабӣ
10) Ӯҳдадориҳои мансабӣ:
- дар давраи муваққатан набудани муовини сардори раёсат иҷрои ӯҳдадориҳои мансабии ӯро иҷро менамояд.
- лоиҳаи қонунҳо ва дигар санадҳои меъёрии ҳуқуқӣ вобаста ба самти фаъолияти сармоягузориро таҳия менамояд;


- мониторинг ва таҳлили қонунгузорӣ оид ба фаъолияти сармоягузорӣ;

- таҳияи санадҳои меъёрии ҳуқуқии оид ба фаъолияти сармоягузорӣ бо мақсади мутобиқат намудан ба қонунгузории соҳа;

- додани хулоса ба санадҳои меъёрии ҳуқуқӣ;

- таъминоти иттилоотию таҳлилии фаъолияти дастгоҳи марказӣ оид ба ислоҳот ва тамоюли сармоягузорӣ дар миқёси ҷаҳонӣ ва манзур намудани пешниҳодҳои мутобиқшуда ҷиҳати татбиқнамоӣ дар фаъолият (дар ҳолати зарурӣ коршиносон ҷалб карда мешаванд);-
гузаронидани таҳлили вазъи фаъолияти сармоягузорӣ дар Ҷумҳурии Тоҷикистон бо тақсимбандии раванди муайянсозии иқтидори соҳавӣ ва минтақавии беҳсозии онҳо;

- дар ҳамкорӣ бо шарикони рушд истифода намудани механизмҳои ҳамоҳангсозии роҳандозии ислоҳоти самти фаъолияти сармоягузорӣ бо истифода аз таҷрибаи ҷаҳонӣ, бахусус тавассути амалисозии харитаи роҳ;
- пешниҳоди таклиф ва иштирок дар раванди такмили методологияи омори сармоягузорӣ;
- таҳия ва пешниҳоди ҳисобот ба Сардори Раёсат оид ба иҷрои ӯҳдадориҳои мансабӣ (тибқи нақшаи корӣ);
- мавриди баррасӣ қарор додани методологияҳои раддабандиҳои байналмилалӣ оид ба самти фаъолияти сармоягузорӣ ва пешниҳоди таклиф ҷиҳати беҳсозии мавқеъ дар онҳо;
- таҳлил, арзёбии хароҷот ва пешниҳоди таклиф ҷиҳати содагардонии марҳилаҳои пешбурди фаъолияти сармоягузорӣ тибқи занҷираи «бақайдгирӣ-фаъолият-барҳамдиҳӣ»;

- истифода намудани ҳамаи усулҳои муносиби гузаронидани ташхиси назар оид ба мушкилоти ҷойдошта дар   фаъолияти сармоягузорӣ ва таҳия намудани нақшаи чорабиниҳои мушаххас оид ба баратараф намудани онҳо;

- мавриди таҳлил қарор додани самаранокии имтиёзу реҷаи бештари мусоид барои сармоягузорон, аз ҷумла дар доираи созишномаҳои сармоягузорӣ ва омода намудани таклифҳо ҷиҳати васеънамоии ин раванд;
- пешниҳоди таклиф оид ба гузаронидани ислоҳоти раванди фаъолияти воҳидҳои сохтории мақомоти маҳалӣ оид ба фаъолияти сармоягузорӣ;
- таҳия намудани механизми сармоягузории мақсаднок (targeted investment)  бо такя ба беҳсозии симои кишвар, ҳаллӣ масъалаҳои ҷории хусусияти маҳаллидошта, таҳкими тарафҳои қавии мамлакат;
- мукаммалсозии хизматрасонӣ дар шакли мусоидат ба сармоягузорон тавассути интишори дастурҳо оид ба  роҳандозии муомилаи дуруст бо назардошти самтҳои фаъолияти Кумита;

- ташкили низоми  ҳамоҳангсозии татбиқи ислоҳот оид ба беҳтар намудани фаъолияти сармоягузорӣ тавассути таҳияи консепсияи ҳамкорӣ бо шарикони рушд дар самти ислоҳотгузаронӣ;
- дар раёсат ва қабулгоҳи Раиси Кумита тибқи тартиби муқараргардида навбатдорӣ менамояд ва дигар супоришҳои сардори Раёсатро иҷро менамояд.
- таҳлили таҷрибаи ҷаҳонӣ ҷиҳати таҳия ва истифоданамоии модели муносиби электронии муайянкунадаи дурнамои ҷалби сармоя ба Ҷумҳурии Тоҷикистон ва талабот нисбати сармоя бо дарназардошти таъсири фузунсозӣ (мультипликативный эффект);

- дар ҳамкорӣ бо воҳиди сохтории мақомоти ваколатдори давлатӣ таҳияи дастурамал ва методологияи истифодабарии моделҳои банақшагирии воридоти сармоя;

-манзур намудани таклиф оид ба усутворнамоии бренди кишвар ҳамчун макони дорои иқтидори васеи сармоягузорӣ ва соҳибкорӣ;

- тибқи тартиби муқарраргардида  ба роҳ монадни ҳамкорӣ бо сохторҳои давлатии хориҷӣ, ташкилотҳои байналмилалии дахлдор ва баргузории вохӯрӣ дар мавзӯъҳои ба фаъолияти Раёсат тааллуқдошта;
5.Масъулият
11) Сармутахассиси раёсат (1) дорои чунин масъулиятҳо мебошад:
- барои пешниҳод накардани маълумоти дуруст ҳангоми қабул ба хизмати давлатӣ, тартиб додан ва пешбурди парвандаи шахсии худ;



-мавҷудияти мамониатҳои муқаррарнамудаи Қонуни Ҷумҳурии Тоҷикистон «Дар бораи мубориза бар зидди коррупсия» барои таъин намудан ба мансаб ва дар мансаб будан;


-барои риоя накардани маҳдудиятҳое, ки қонунҳои Ҷумҳурии Тоҷикистон «Дар бораи хизмати давлатӣ» ва «Дар бораи мубориза бар зидди коррупсия» муқаррар намудаанд;

-барои ошкор намудани сирри хизматӣ, давлатӣ ва дигар сирре, ки бо санадҳои меъёрии ҳуқуқии Ҷумҳурии Тоҷикистон ҳифз карда мешаванд;


- барои риоя накардани меъёрҳои муқаррарнамудаи Кодекси одоби хизматчии давлатии Ҷумҳурии Тоҷикистон ҳангоми иҷрои ӯҳдадориҳои мансабӣ;


-барои риоя накардани талаботи қонунгузории Ҷумҳурии Тоҷикистон дар бораи танзими анъана ва ҷашну маросимҳо; 


-барои риоя накардани интизоми меҳнат ва қоидаҳои тартиботи дохилӣ;
- барои пешниҳод накардан ва/ё пешниҳоди нодурусти эъломияҳо оид ба андоз аз даромад ва оид ба вазъи амволии хизматчии давлатии маъмурӣ дар мӯҳлатҳои муқарраргардида;

-дигар масъулияте, ки санадҳои меъёрии ҳуқуқии Ҷумҳурии Тоҷикистон муқаррар намудаанд.

12) Сармутахассиси Раёсат (1) барои иҷро накардан ва/ё ба таври дахлдор иҷро накардани ӯҳдадориҳои мансабӣ, интизоми меҳнат ва қоидаҳои тартиботи дохилӣ, истифодаи ғайримақсаднок ва нобуд сохтани моликияти барои иҷрои ӯҳдадориҳои мансабӣ  вобастакардашуда тибқи қонунгузорӣ ба ҷавобгарӣ кашида мешавад. 
6. Муқаррароти хотимавӣ
13) Дастурамали мансабии мазкур дар ду нусха тартиб дода шуда, нусхаи якум дар хадамоти кадрӣ нигоҳ дошта шуда,  нусхаи дуюми он аз тарафи хадамоти кадрӣ ба сармутахассиси Раёсат (1) бо гирифтани имзо, сабти ному насаб ва гузоштани сана дар китоби бақайдгирии дастурамалҳои мансабӣ супорида мешавад. 

14) Ҳангоми ба таври ҷиддӣ тағйир ёфтани ӯҳдадориҳои мансабӣ ва ҳуқуқи хизматчии давлатии маъмурӣ аз рӯи натиҷаи аттестатсия ва ё баҳодиҳии фаъолияти солона, инчунин ҳангоми азнавташкилдиҳии шӯъба ва ё Раёсат ва дигар ҳолатҳое, ки боиси тағйир ёфтани Дастурамали мансабии сармутахассиси раёсат (1) мегарданд, Дастурамали мансабии мазкур аз нав таҳия ва тасдиқ карда мешавад.
